
DIBAJI 

Baraza la Mitihani la Tanzania limeandaa taarifa hii ya uchambuzi wa majibu ya 
watahiniwa katika mtihani wa Ualimu Daraja la A somo la Haiba na Michezo 
mwaka 2022. Taarifa hii inakusudia kutoa mrejesho wa ufaulu wa watahiniwa kwa 
walimu tarajali, wakufunzi, watunga sera, wakuza Mitaala na wadau mbalimbali 
wa elimu. Mtihani ni zana mojawapo inayotumika kutathmini na kutoa hitimisho 
katika mchakato wote wa ufundishaji na ujifunzaji. Hivyo, majibu ya watahiniwa 
katika mtihani huonesha viwango vya uwezo wa kufikiri, ubora wa mielekeo, stadi 
na maarifa ambayo watahiniwa waliweza kuyapata katika miaka miwili ya 
mafunzo ya ualimu. 

Taarifa ya uchambuzi wa majibu ya watahiniwa katika mtihani wa kuhitimu 
astashahada ya ualimu wa msingi kwa somo la Haiba na Michezo mwaka 2022 
inaonesha kuwa watahiniwa wote (100%) walikuwa na ufaulu mzuri. Sababu 
zilizochangia ufaulu huo ni watahiniwa kuwa na maarifa ya kutosha katika dhana 
mbalimbali zilizotahiniwa, umahiri wa kutosha katika kuandika hoja zenye 
mtiririko mzuri kimantiki na umakini katika kusoma na kuelewa matakwa ya 
maswali. Hata hivyo, sababu za kushindwa kujibu vizuri katika baadhi ya maswali 
zimeainishwa ikiwemo kutoelewa matakwa ya swali, kutokuwa na maarifa ya 
kutosha katika baadhi ya mada, kutoa ufafanuzi usiotosheleza na kutokuzingatia 
maelekezo yaliyotolewa kwenye maswali.  

Ni matarajio ya Baraza la Mitihani la Tanzania kuwa, mrejesho uliotolewa katika 
taarifa hii utasaidia kuinua kiwango cha ufaulu na kuboresha mafunzo ya ualimu 
kwa ujumla na hasa somo la Haiba na Michezo.  

Mwisho, Baraza la Mitihani la Tanzania linatoa shukrani za dhati kwa Maafisa 
Mitihani, na wote walioshiriki katika maandalizi ya taarifa hii.   

 
Athumani S. Amasi 

KATIBU MTENDAJI

1.0 UTANGULIZI  

Taarifa hii inachambua majibu ya watahiniwa katika mtihani wa 

Astashahada ya Ualimu Daraja A mwaka 2022 kwa lengo la kutoa 

mrejesho kuhusu namna watahiniwa walivyojibu maswali ya mtihani wa 

somo la Haiba na Michezo.  

 

Maswali ya mtihani wa somo la Haiba na Michezo yaliandaliwa kutoka 

kwenye muhtasari wa somo la Haiba na Michezo wa mwaka 2009 na 

fomati ya mwaka 2022. Maswali hayo yalihusisha mada tano 

zinazofundishwa katika ngazi ya cheti. Mtihani huo ulikuwa na jumla ya 

maswali kumi na nne yaliyogawanywa katika sehemu mbili A na B. 

Sehemu A ilikuwa na maswali 10 yaliyohitaji majibu mafupi na 

watahiniwa walitakiwa kujibu maswali yote. Sehemu B ilikuwa na maswali 

4 ya insha na watahiniwa walitakiwa kujibu maswali yote. 

 

Jumla ya watahiniwa 3,250 walifanya mtihani wa somo la Haiba na 

Michezo. Kiwango cha ufaulu katika mtihani huu kilikuwa kizuri kwani 

watahiniwa wote waliofanya mtihani walifaulu. Takwimu za ufaulu 

zinaonesha kuwa asilimia 3.2 ya watahiniwa walipata daraja A, asilimia 

64.3 daraja B, asilimia 32.3 daraja C na asilimia 0.2 daraja D.  

 

Katika kuchambua takwimu za kila swali, makundi matatu ya ufaulu 

yalitumika ambayo ni ufaulu mzuri, ufaulu wa wastani na ufaulu hafifu 

kutegemea alama walizopata watahiniwa katika swali husika. Vilevile, 

makundi ya ufaulu katika kila swali na katika kiambatisho yameainishwa 

kwa kutumia rangi ya kijani, njano na nyekundu kuonesha ufaulu mzuri, 

wastani na hafifu mtawalia. Taarifa hii imeeleza pia sababu za watahiniwa 

kujibu vizuri au kushindwa kujibu vizuri. Aidha, sampuli za majibu ya 

watahiniwa zimetumika kama vielelezo katika kuonesha mifano halisi ya 

hoja zilizoainishwa.  

2.0 UCHAMBUZI WA MAJIBU YA MTIHANI KWA KILA SWALI  

2.1 Sehemu A Maswali ya Majibu Mafupi 

 

Sehemu A ya mtihani wa somo la Haiba na Michezo ilikuwa na jumla ya 

alama arobaini (40). Kila swali lilikuwa na jumla ya alama nne (4). Ufaulu 

wa watahiniwa katika sehemu hii uligawanyika katika makundi matatu (3) 

kulingana na alama walizopata. Watahiniwa waliopata alama kuanzia 0 

hadi 1.5 walihesabiwa kuwa na ufaulu hafifu katika swali husika, alama 

kuanzia 2 hadi 2.5 ufaulu wa wastani na waliopata kuanzia alama 3 hadi 4 

ufaulu mzuri. 

 

2.1.1 Swali la 1: Maandalizi ya ufundishaji wa somo la haiba na michezo 

Swali hili lilimtaka mtahiniwa kueleza kwa ufupi tofauti ya dhana ya (a) 

kanuni na sheria, na (b) mpira wa kikapu na mpira wa pete katika muktadha 

wa somo la Haiba na Michezo. Lengo la swali hili lilikuwa ni kupima 

uwezo wa mtahiniwa katika kukumbuka dhana hizo na kuweza 

kuzitofautisha. Jumla ya watahiniwa 3,273 (100%) walifanya swali hili. 

Ufaulu katika swali hili ulikuwa ni mzuri kwa sababu watahiniwa 3,133 

(95.7%) walifaulu kwa kiwango kizuri cha kuanzia alama 2 hadi 4 kama 

inavyoonekana katika chati Namba 1. 

 

Chati Na. 1: Ufaulu wa watahiniwa katika Swali la 1 

4.3% 

17.5% 

78.2% 

0.0 - 1.5 

2.0 - 2.5 

3.0 - 4.0 

Alama 

Chati Na. 1 inaonesha kuwa watahiniwa 2,559 (78.2%) walipata ufaulu 

kuanzia alama 3 hadi 4, watahiniwa 574 (17.5%) walipata ufaulu kuanzia 

alama 2 hadi 2.5 na watahiniwa 140 (4.3%) walipata ufaulu wa alama 0 

hadi 1.5. 

 

Uchambuzi wa majibu ya watahiniwa unaonesha kuwa asilimia 78.2 ya 

watahiniwa walifanya vizuri. Kati yao asilimia 51.7 waliweza kupata alama 

zote nne (4) katika swali hili. Watahiniwa hao walikuwa na maarifa ya 

kutosha juu ya tofauti kati ya dhana ya kanuni na sheria, vilevile mpira wa 

kikapu na pete.  Baadhi ya watahiniwa walibainisha tofauti ya dhana kama 

ifuatavyo; (a) Kanuni ni utaratibu uliowekwa kuongoza mchezo kutokana 

na mazingira wakati sheria ni taratibu ambazo zimewekwa na mamlaka 

kusimamia mchezo mzima. (b) Mpira wa kikapu ni mpira unaochezwa kwa 

kutumia mikono na wachezaji watano kwa timu moja ambapo magoli yake 

huwa sawa na kikapu, wakati mpira wa pete wachezaji wa timu moja ni 

saba na magoli yake ni duara ka pete. Aidha, watahiniwa wengine 

walikuwa na ufaulu mzuri ingawa hawakupata alama zote nne kwa sababu 

walishindwa kujibu vizuri baadhi ya vipengele katika swali hili. Kielelezo 

Na. 1.1 ni sampuli ya jibu la mtahiniwa aliyejibu swali hili kwa usahihi. 

 

Kielelezo Na. 1.1: Sampuli ya jibu sahihi katika Swali la 1. 

Katika Kielelezo Na. 1.1 mtahiniwa aliweza kutofautisha dhana ya kanuni 

na sheria, na mpira wa kikapu na mpira wa pete.  

Pamoja na watahiniwa kufanya vizuri katika swali hili, watahiniwa 

wachache (4.3%) hawakuwa na uelewa wa kutosha kuhusu matakwa ya 

swali na wengine walichanganya majibu sahihi na yasiyo sahihi hivyo 

kuwa na ufaulu hafifu. Mfano wa majibu sahihi ya mpira wa pete 

yaliwekwa kwenye mpira wa kikapu na yaliyosahihi kwenye mpira wa 

kikapu yaliandikwa kwenye mpira wa pete. Kielelezo Na. 1.2 ni sampuli ya 

majibu hayo kutoka kwa mmoja wa wathiniwa. 

 

Kielelezo Na. 1.2: Sampuli ya jibu lisilo sahihi katika Swali la 1. 

Kielelezo Na.1.2 kinaonesha kuwa mtahiniwa ameeleza hoja zisizo sahihi 

hasa maana ya kanuni, smpira wa pete na mpira wa kikapu, hivyo kuwa na 

ufaulu hafifu. Majibu hayo yanaonesha dhahiri kuwa mtahiniwa alikuwa na 

uelewa mdogo kuhusu mada ya Maandalizi ya ufundishaji katika mada 

ndogo ya Ufundishaji wa mfano. 

 

2.1.2 Swali la 2: Maandalizi ya Ufundishaji wa Somo la Haiba na Michezo.  

 

Swali hili lilimtaka mtahiniwa kufafanua stadi nne za msingi ambazo 

mwanafunzi lazima awe nazo ili kumwezesha kucheza mpira wa miguu 

kwa ufanisi. Swali hili lilitoka kwenye mada ndogo ya Stadi za Uchezaji 

wa Mpira wa Miguu. Lengo la swali hili lilikuwa ni kupima matumizi ya 

stadi zitakazomwezesha mchezaji kucheza mpira wa miguu kwa ufanisi. 

Jumla ya watahiniwa 3,273 (100%) walifanya swali hili. Kati yao 

watahiniwa 1,136 (34.6%) walipata ufaulu wa alama kuanzia 2 hadi 4, 

hivyo ufaulu katika swali hili ulikuwa hafifu. Viwango vya ufaulu ni kama 

inavoonekana katika Chati Na. 2. 

 

 

Chati Na. 2: Ufaulu wa watahiniwa katika Swali la 2 

 

Chati Na. 2 inaonesha kuwa watahiniwa 659 (20.1%) walipata alama 

kuanzia 3 hadi 4. Watahiniwa wengine 477 (14.5%) walipata alama 

kuanzia 2 hadi 2.5 na watahiniwa 2,137 (65.4%) walipata alama kuanzia 0 

hadi 1.5 

 

Uchambuzi wa majibu ya watahiniwa katika swali hili unaonesha kuwa 

watahiniwa 2137 (65.4%) walikuwa na ufaulu hafifu. Watahiniwa hawa 

walionesha kutoelewa matakwa ya swali, hivyo kuandika majibu yasiyo 

sahihi. Mfano mtahiniwa mmoja aliandika; Stadi ya uaminifu, Stadi ya 

kufikiri kiyakinifu, Stadi ya kujiamini na Stadi ya uthubutu. Mtahiniwa 

mwingine aliandika; Stadi ya kufanya maamuzi, Stadi ya kujiongeza, Stadi 

ya Udadisi na Stadi ya uwajibikaji. Mtahiniwa mwingine aliandika; Stadi 

ya kujituma, stadi ya upendo, stadi ya utatuzi wa matatizo na stadi ya 

65.4% 

14.5% 

20.1% 

0.0 - 1.5 

2.0 - 2.5 

3.0 - 4.0 

Alama 

kujiongoza. Aidha, mtahiniwa mwingine aliandika; stadi ya uongozi, stadi 

ya michezo, stadi ya nidhamu na kusikiliza mawazo mbalimbali. Kielelezo 

Na. 2.2 ni sampuli ya jibu la mtahiniwa aliyeshindwa kujibu swali hili 

kwaa usahihi. 

 

Kielelezo Na. 2.2: Sampuli ya jibu lisilosahihi katika swali la 2. 

Katika Kielelzo Na. 2.2, mtahiniwa alitoa majibu yanayohusu stadi za 

maisha badala ya stadi za mpira wa miguu na hivyo kupata alama sifuri 

katika swali hili.  

 

Watahiniwa 1,136 (34.6%) walikuwa na kiwango kizuri cha ufaulu 

wakiwemo watahiniwa 115 (3.5%) ambao walipata alama zote nne (4). 

Watahiniwa hawa walikuwa na uelewa wa kutosha juu ya stadi nne za 

msingi ambazo mwanafunzi lazima awe nazo ili kumwezesha kucheza 

mpira wa miguu kwa ufanisi. Watahiniwa wengine walipata alama 2 au 3 

badala ya alama nne (4) kwa sababu waliweza kufafanua stadi mbili hadi 

tatu tofauti na nne zilizotakiwa katika swali. Aidha, wengine walishindwa 

kufafanua kwa usahihi stadi walizoziainisha. Baadhi ya majibu sahihi 

yaliyoandikwa na watahiniwa ni kama vile; Kutoa na kupokea pasi kwa 

usahihi wakati wa kucheza, Namna ya kumiliki mpira – kupiga chenga ni 

lazima mchezaji afahamu jinsi ya kumiliki mpira, Kutengeneza nafasi 

wakati wa mchezo.  Mchezaji lazima ajue namna ya kutengeneza nafasi ili 

wachezaji wengine waweze kumpasia mpira na aweze kutumia hizo nafasi 

kwa ufanisi, Jinsi ya kufunga goli – ni muhimu mchezaji awe na ujuzi wa 

kufunga goli, Kulinda goli na Kujilinda – Hii nayo ni stadi inayojengwa 

kupitia mchezo wa mpira wa miguu kulinda goli. Hutokea pale ambapo 

umeshinda mchezo na usiruhusu kufungwa. na Uvumilivu – mchezo wa 

mpira huhusisha timu pande mbili zinazocheza kwa wakati mmoja. 

Kielelezo Na. 2.1 ni sampuli ya jibu la mtahiniwa aliyejibu swali hili kwa 

usahihi. 

 

Kielelezo Na. 2.1: Sampuli ya jibu sahihi katika Swali la 2. 

 

Kielelezo Na. 2.1 kinaonesha jibu la mtahiniwa aliyeweza kufafanua sifa 

nne za msingi ambazo mwanafunzi lazima awe nazo ili kumwezesha 

kucheza mpira wa miguu kwa ufanisi.  

  

2.1.3 Swali la 3: Upimaji na Tathmini ya Somo la Haiba na Michezo 

 

Swali hili lilimtaka mtahiniwa kufafanua kwa kifupi zana nne zinazoweza 

kutumika katika kupima maendeleo ya mwanafunzi kitaaluma na kitabia.  

Jumla ya watahiniwa 3,273 (100%) walifanya swali hili. Kwa ujumla 

ufaulu katika swali ulikuwa mzuri kwa sababu watahiniwa 2,706 (83%) 

walipata alama kati ya 2 hadi 4. Ufaulu wa watahiniwa katika swali hili 

umeoneshwa katika Chati Na. 3. 

Chati Na. 3: Ufaulu wa watahiniwa katika Swali la 3. 

 

Chati Na. 3 inaonesha kuwa watahiniwa 2,290 (70.2%) walipata kuanzia 

alama 3 hadi 4. Watahiniwa wengine 416 (12.7%) walipata alama kuanzia 

2 hadi 2.5 na watahiniwa 567 (17.1%) walipata alama 0 hadi 1.5. 

  

Uchambuzi wa majibu ya watahiniwa unaonesha kuwa watahiniwa 2,706 

(82.9%) (2706) waliokuwa na ufaulu mzuri, kati yao 1379 

(42.1%)walielewa matakwa ya swali, hivyo kufafanua kwa usahihi zana 

nne (4) zinazoweza kutumika katika kupima maendeleo ya mwanafunzi 

kitaaluma na kitabia. Wengine walipata alama kati ya 2 na 3.5 badala ya 

alama nne (4) kwa sababu waliweza kufafanua zana mbili hadi tatu tofauti 

na nne zilizotakiwa katika swali. Aidha, wengine walishindwa kufafanua 

kwa usahihi zana walizoziorodhesha. Baadhi ya hoja sahihi zilizotolewa ni 

kama vile; Mtihani ni zana inayotumika kupima maendeleo ya mwanafunzi 

baada ya muda Fulani (mwezi), Mazoezi ni zana inayopima mwanafunzi 

kwa kipindi darasani, Orodha hakiki ni zana inayotumika kupima 

mwanafunzi mmoja mmoja bila kulinganisha na mwingine na hojaji ni zana 

ya upimaji ambapo mwanafunzi hupimwa kwa maswali na majibu kwa njia 

ya mdomo. Kielelezo Na. 3.1 sampuli ya jibu la mtahiniwa aliyejibu swali 

la 3 kwa usahihi. 

17.1% 

12.7% 

70.2% 

0.0 - 1.5 

2.0 - 2.5 

3.0 - 4.0 

Alama 

Kilelezo Na. 3.1: Sampuli ya jibu sahihi katika swali la 3. 

  

Pamoja na swali hili kuwa na ufaulu mzuri, watahiniwa (17.3%) walikuwa 

na ufaulu hafifu. Watahiniwa hao hawakuwa na maarifa ya kutosha kwani 

baadhi yao walitoa majibu yasiyoendana na matakwa ya swali. Mfano wa 

majibu yasiyo sahihi yaliyobainishwa ni kama vile; usafi, ushirikiano na 

wenzake, jinsi anavyovaa, mahudhurio shuleni, ripoti za matokeo, maswali, 

chemsha bongo, maswali na majibu, zana za uchambuzi, zana za 

mwelekeo, zana za stadi zana za utambuzi, michezo, uwajibikaji, kazi za nje 

ya darasa na kazi za ndani ya darasa. Majibu hayo yaliyotolewa ni 

kinyume na matakwa ya swali kwani hayahusiani na aina ya zana za 

upimaji wa maendeleo ya mwanafunzi kitaaluma na kitabia. Kielelezo Na. 

3.2 ni sampuli ya jibu la aliyeshindwa kujibu swali hili kwa usahihi. 

Kielelezo Na. 3.2: Sampuli ya jibu lisilo sahihi katika swali la 3. 

Katika kielelezo Na.3.2, mtahiniwa alieleza aina za upimaji badala ya zana 

zinazoweza kutumika katika kupima maendeleo ya mwanafunzi kitaaluma 

na kitabia. 

 

2.1.4 Swali la 4: Maandalizi ya Maandiko, Vifaa na Zana za Kufundishia na 

Kujifunzia 

  

Swali hili lilimtaka mtahiniwa kubainisha sifa nne za kitabu cha kiada. 

Lengo la swali hili lilikuwa ni kupima uwezo wa mtahiniwa katika 

kuchambua sifa za kitabu cha kiada ambazo zitamwezesha kupata kitabu 

bora, pia kwa sifa hizo kuweza kukitofautisha kitabu hicho na vitabu 

vingine. 

  

Watahiniwa 3,273 (100%) walifanya swali hili. Ufaulu katika swali hili 

ulikuwa mzuri kwani watahiniwa 3,265 (99.7%) walipata alama kuanzia 2 

hadi 4. Viwango vya Ufaulu wa watahiniwa katika swali hili vimeoneshwa 

katika Jedwali Na. 1. 

Jedwali Na 1: Ufaulu wa watahiniwa katika Swali la 4.  

Alama Idadi ya wanafunzi Asilimia (%)  

0.0 - 1.5 8 0.3 

2.0 - 2.5 6 0.2 

3.0 - 4.0 3259 99.5 

N=3273 

 

Jedwali Na.1 linaonesha watahiniwa 3,259 (99.5%) walifaulu kwa kupata 

alama kuanzia 3 hadi 4. Watahiniwa wengine 6 (0.2%) walipata alama 

kuanzia 2 hadi 2.5 na watahiniwa 8 (0.3%) walipata alama kuanzia 0 hadi 

1.5. 

  

Uchambuzi wa majibu ya watahiniwa katika swali hili unaonesha kuwa 

watahiniwa 3,265 (99.7%) walitoa majibu sahihi hivyo kupata ufaulu 

mzuri. Ufaulu huu ni kielelezo kuwa watahiniwa walikuwa na ufahamu na 

maarifa ya kutosha katika mada ya Maandalizi ya maandiko, vifaa na zana 

za kufundishia na kujifunzia. Mfano wa majibu sahihi yaliyoainishwa ni 

kama vile; kitabu cha kiada lazima kiwe na mahiri zinazoendana na mtaala 

rasmi, kitabu cha kiada lazima kioneshe walengwa watako kitumia, kitabu 

cha kiada lazima kiwe na lugha fasaha, inayoeleweka na kupitishwa na 

baraza la elimu, na kitabu cha kiada lazima kiwe na picha nzuri na za 

kuvutia wanafunzi. Kielelezo Na. 4.1 ni sampuli ya jibu la mtahiniwa 

aliyejibu swali hili kwa usahihi. 

Kielelezo Na. 4.1: Sampuli ya jibu sahihi katika swali la 4. 

Kielelezo Na. 4.1 kinaonesha sampuli ya jibu la mtahiniwa aliyeelewa 

swali na kubainisha kwa usahihi sifa nne za kitabu cha kiada.  

Pamoja na swali hili kuwa na ufaulu mzuri, watahiniwa 8 (0.3%) walikuwa 

na ufaulu hafifu. Watahiniwa hao hawakuwa na maarifa ya kutosha kwani 

baadhi yao walitoa majibu yasiyoendana na matakwa ya swali. Mfano wa 

majibu yaliyotolewa ni kama vile; kiwe na maudhui yanayofanana, 

kioneshe mbinu za kufundishia na kujifunzia, eneo la kitabu 

kilipochapishwa, tarehe, Jina la kitabu, maudhui ya kitabu badala ya 

majibu sahihi ambayo ni kitabu cha kiada lazima kiendane na muhtasari. 

kitabu cha kiada lazima kiwe na mahiri zinazoendana na mtaala rasmi, 

kitabu cha kiada lazima kioneshe walengwa watako kitumia, kitabu cha 

kiada lazima kiwe na lugha fasaha, inayoeleweka na kupitishwa na baraza 

la elimu. Kielelezo Na. 4.2 ni sampuli ya jibu la mtahiniwa aliyeshindwa 

kujibu swali hili kwa usahihi. 

 

Kielelezo Na. 4.2: Sampuli ya jibu lisilo sahihi katika swali la 4. 

Katika Kielelezo Na. 4.2, mtahiniwa alindika taarifa zinazoandikwa 

kwenye ukurasa wa hatimiliki badala ya sifa za kitabu cha kiada. 

  

2.1.5 Swali la 5: Zana za Kufundishia na Kujifunzia 

  

Swali hili lilimtaka mtahiniwa ataje makundi manne ya zana za kufundishia 

na kujifunzia na namna anavyoweza kutumia katika ufundishaji wake.  

  

Watahiniwa 3,273 (100%) walifanya swali hili. Kati yao watahiniwa 2,385 

(73%) walipata alama kuanzia 2 hadi 4 ambao ni ufaulu mzuri. Viwango 

vya Ufaulu wa watahiniwa katika swali hili vimeoneshwa katika Chati Na. 

4. 

Chati Na. 4: Ufaulu wa watahiniwa katika Swali la 5 

 

Chati Na. 4 inaonesha kuwa watahiniwa 2,009 (61.4%) walipata alama 

kuanzia 3 hadi 4. Watahiniwa wengine 376 (11.5%) walipata alama 

kuanzia 2 hadi 2.5 na watahiniwa 888 (27.1%) walipata alama kuanzia 0 

hadi 1.5. 

  

Uchambuzi wa majibu ya watahiniwa unaonesha kuwa watahiniwa 2,385 

(73.0%) waliopata ufaulu mzuri walielewa matakwa ya swali, hivyo 

kubainisha aina nne za zana na kueleza namna zinavyotumika katika 

ufundishaji na ujifunzaji. Katika uchambuzi huo, watahiniwa 394 (12%) 

walipata alama zote nne (4) na watahiniwa 2,009 (61.4%) walibainisha 

zana mbili hadi tatu badala ya nne zilizotakiwa katika swali. Hata hivyo, 

wengine walishindwa kuelezea kwa usahihi zana walizozibainisha. Mfano 

wa hoja sahihi ni kama vile: 

Zana maono: hizi ni zana zinazohusisha kuona mfano, mpira, picha na filimbi 

 Zana masikizi: hizi ni zile zinazohusisha kusikia mfano, radio, nyimbo na sauti.  

Zana masikizi-maono: hizi ni zana zinazohusisha kusikia na kuona kwa wakati 

mmoja mfano, ngoma, runinga na picha za video zana hizi zinaweza kutumika kwa 

kuwa zina uwezo wa kuonesha uhalisia. 

Zana mguso: hizi ni zana zinazohusisha kugusa au kupapasa mfano ramani, 

picha, umbo halisi la kitu n.k. zana hizi mwalimu hutumia kufundishia wanafunzi 

hasa wasioona na wenye uoni hafifu ili waweze kupata dhana na maana kamili 

iliyokusudiwa.  

27.1% 

11.5% 
61.4% 

0.0 - 1.5 

2.0 - 2.5 

3.0 - 4.0 

Alama 

Kielelezo Na. 5.1 ni sampuli ya jibu la mtahiniwa aliyejibu swali la 5 kwa 

usahihi.

 
Kielelezo Na. 5.1: Sampuli ya jibu lililo sahihi katika swali la 5. 

Kwa upande mwingine watahiniwa 888 (27.1%) walikuwa na ufaulu hafifu 

kutokana na uelewa mdogo wa mada husika na wengine kutoelewa 

matakwa ya swali. Mfano wa majibu yaliyotolewa ni kama vile; zana za 

mpitisho, zana za mnato, zana za mafunzo, zana za kufundishia, zana za 

kujifunzia, zana za wenye mahitaji maalumu, zana za kufinyanga, zana za 

kufuma, zana za kuchonga, zana za kuchora, vifani, chati, matini, 

mabango. Kielelezo Na. 5.2 ni sampuli ya jibu lisilo sahihi katika swali la 

5. 

     Kielelezo Na. 5.2: Sampuli ya jibu lisilo sahihi katika swali la 5. 

 

Katika kielelezo Na. 5.2, mtahiniwa aliandika namna zana mbalimbali 

zinavyoweza kupatikana badala ya kuainisha makundi ya zana na namna 

mwalimu anavyoweza kutumia zananhizo katika ufundishaji na ujifunzaji. 

 

2.1.6 Swali la 6: Zana za Kufundishia na Kujifunzia 

 

Swali hili lilimtaka mtahiniwa aeleze mbinu nne mbadala za upatikananji 

wa zana za kufundishia na kujifunzia. Lengo la swali lilikuwa ni kupima 

uwezo wa mtahiniwa katika kubuni mbinu za kupata zana ili kufanikisha 

ufundishaji na ujifunzaji. Jumla ya watahiniwa 3,273 (100%) walijibu swali 

hili. Kati ya hao, watahiniwa 2,787 (85.2%) walipata kuanzia alama 2 hadi 

4. Kwa ujumla swali hili miongoni mwa maswali yenye ufaulu mzuri kama 

inavyoonekana katika chati Na. 5. 

Chati Na. 5: Ufaulu wa watahiniwa katika Swali la 6. 

Chati Na. 5 inaonesha kuwa watahiniwa 1,064 (32.5%) walipata kuanzia 

alama 3 hadi 4. Watahiniwa wengine 1,723 (52.7%) walipata kuanzia 

alama 2 hadi 2.5 na watahiniwa 486 (14.8%) walipata kuanzia alama 0 hadi 

1.5. 

  

Uchambuzi wa majibu ya watahiniwa katika swali hili unaonesha kuwa 

watahiniwa (85%) waliokuwa na ufaulu mzuri waliweza kuonesha mbinu 

mbadala za upatikanaji wa zana kufanikisha ufundishaji na ujifunzaji. 

Watahiniwa 189 (5.7%) walipata alama zote nne (4). Aidha, watahiniwa 

wengine 2,598 (78.8%) walipata alama 2 hadi 3.5 kwani waliweza 

kubainisha njia mbili hadi tatu badala ya nne zilizotakiwa katika swali. 

Hata hivyo, wengine walishindwa kuelezea kwa usahihi njia 

walizozibainisha. Kiwango kizuri cha ufaulu ni matokeo ya watahiniwa 

kuwa na maarifa ya kutosha na kuelewa matakwa ya swali. Baadhi ya 

watahiniwa waliojibu swali hili kwa usahihi waliandika majibu yafuatayo: 

Kuokota: kutoka katika mazingira yanayomzunguka mfano, matunda, 

majani chupa zilizotumika na vihesabio kama vile vizibo vya chupa za 

soda, Kufaragua –kutengeneza papo kwa papo kwa kutumia makunzi 

yaliyopo, Kutengeneza –kutumia vifaa mbalimbali kama msumeno, wembe, 

kisu, kutoa umbo la kitu husika, Kuchonga –kutumia gogo, tezo, panga na 

msasa au vyombo vingine vya kuchongea ili kupata zana za somo husika na 

14.8% 

52.7% 

32.5% 

0.0 - 1.5 

2.0 - 2.5 

3.0 - 4.0 

Kuchora – kwa kuzalisha umbo la kitu fulani kwa kutumia kalamu, karatasi 

na rangi. Kielelezo Na. 6.1 ni sampuli ya jibu la mtahiniwa aliyeweza 

kujibu swali la 6 kwa usahihi. 

 

 

Kielelezo Na. 6.1: Sampuli ya jibu sahihi katika swali la 6 

Katika kielelezo Na. 6.1, mtahiniwa aliweza kubainisha kwa usahihi njia 

nne mbadala za upatikanaji wa zana za kufundishia na kujifunzia. Hivyo 

mtahiniwa alielewa matakwa ya swali na kutoa majibu sahihi. 

 

Pamoja na ufaulu huo mzuri, lipo kundi la watahiniwa 486 (14.8%) ambao 

walikuwa na ufaulu hafifu kutokana na uelewa mdogo wa mada husika na 

wengine kutoelewa matakwa ya swali. Mfano wa majibu yasiyosahihi 

yaliyotolewa ni kama vile; kununua, kuomba msaada, kuagiza wanafunzi, 

kuomba toka serikalini. Kielelezo Na. 6.2 ni Sampuli ya jibu la mmoja wa 

watahiniwa aliyeshindwa kujibu swali hili kwa usahihi. 

Kielelezo Na. 6.2: Sampuli ya jibu lisilo sahihi katika swali la 6. 

Katika kielelezo Na. 6.2, mtahiniwa alitoa hoja mbili ambazo ni sahihi na 

hoja mbili ambazo sio sahihi. Katika mbili ambazo ni sahihi, mtahiniwa 

alitaja tu hoja hizo bila kuzielezea kadiri ya matakwa ya swali. Kati ya hoja 

mbili ambazo si sahihi, mtahiniwa aliirudia hoja moja na hoja nyingine 

haikuwa sahihi. Majibu hayo yalipelekea kuwa na ufaulu hafifu. 

 

2.1.7 Swali la 7: Misingi ya Ufundishaji wa Somo la Haiba na Michezo. 

 

Katika swali hili, mtahiniwa alitakiwa kubainisha mada nne 4 na kueleza 

jinsi atakavyofundisha kila mada kwa kuzingatia misingi ya ufundishaji. 

Lengo la swali lilikuwa ni kupima uwezo wa mtahiniwa katika kuchambua 

mada mbalimbali za somo la Haiba na Michezo zinazofundishwa katika 

shule ya msingi na uwezo wa kutumia msingi wa vitendo katika ufundishaji 

wa mada hizo. Jumla ya watahiniwa 3,273 (100%) walijibu swali hili. 

Watahiniwa 1,077 (33%) walipata alama kuanzia 2 hadi 4. Hivyo ufaulu 

katika swali hili lilikuwa hafifu kama inavyoonekana katika Chati Na.6. 

Chati Na. 6: Ufaulu wa watahiniwa katika Swali la 7 

Chati Na.6 inaonesha kuwa watahiniwa 45 (1.4%) walipata kuanzia alama 

3 hadi 4. Watahiniwa wengine 1,032 (31.5%) walipata kuanzia alama 2 

hadi 2.5 na watahiniwa 2,196 (67.1%) walipata alama kuanzia 0 hadi 1.5. 

Watahiniwa 2,196 67.1% walikuwa na ufaulu hafifu kwa sababu 

hawakuelewa matakwa ya swali na hawakuwa na maarifa ya kutosha juu ya 

Mada ya Misingi ya Ufundishaji wa Somo la Haiba na Michezo. Mfano wa 

majibu ambayo siyo sahihi ni; Umuhimu wa michezo, Aina za Michezo, 

Aina za wachezaji, Historia ya michezo, stadi za maisha, ushirikiano katika 

jamii, ubunifu, uwajibikaji na mawasiliano katika michezo. Watahiniwa 

hawa walitaja dhana za jumla zinazopatikana katika somo la Haiba na 

Michezo badala ya kuchambua mada nne katika somo la Haiba na michezo 

ambazo anaweza kuzifundisha kwa kutumia msingi wa vitendo. Kielelezo 

Na. 7.1 ni sampuli ya jibu la mmoja wa watahiniwa aliyeshindwa kujibu 

swali hili kwa usahihi. 

    Kielelezo Na. 7.1: Sampuli ya jibu lisilo sahihi katika swali la 7. 

 

Katika kielelezo Na7.1, mtahiniwa aliandika mada zilizopo kwenye 

muhtasari wa kufundishia Ualimu ngazi ya cheti kama vile Maandalizi ya 

Ufundishaji, Zana za kufundishia na Kujifunzia na hoja nyingine ambazo 

hazikuwa na uhusiano na swali badala ya kutaja mada za somo la Haiba na 

Michezo kwa shule za msingi. Aidha, majibu yote hayakuwa sahihi hivyo 

kupata alama sifuri. 

 

Uchambuzi wa majibu ya watahiniwa katika swali hili unaonesha kuwa 

watahiniwa 1,077 (32.9%) walikuwa na ufaulu mzuri. Kati ya hao, 

watahiniwa 5 (0.2%) walipata alama zote nne na watahiniwa wengine 

walipata alama kati ya 2 hadi 3.5 kwa sababu walieleza hoja tatu au mbili 

na wengine waliorodhesha mada tu bila kuzielezea. Watahiniwa waliopata 

alama zote walielewa matakwa ya swali na kubainisha kwa usahihi mada 

nne na kueleza jinsi watakavyotumia msingi wa vitendo katika kufundisha 

mada hizo kama vile; 

Usafi wa mwili: Hii inahusisha usafi wa kinywa, nywele, masikio ili kuepuka 

magonjwa.  

Usafi wa vifaa na viwanja vya michezo: Hi inahusisha namna ya kuvifanyia usafi 

vifaa vinavyotumika katika michezo na maeneo yote ambayo mwanafunzi 

anayatumia kwa michezo hiyo. 

Michezo ya mpira: Kujifunza stadi mbalimbali za michezo ya mpira ikiwemo 

kupiga mpira, kurusha mpira, kutoa pasi n.k,  

Nidhamu katika michezo: Mwalimu anaweza kufundisha mada hii kwa njia ya 

vitendo kwa kuwaelekeza mambo ya kuzingatia katika michezo na wanafunzi 
kuyatenda pindi wanapokuwa kaika eneo/uwanja wa michezo na Michezo ya 

mbio: Mwalimu hupaswa kufundisha kwa vitendo hatua zote za kukimia, namna 

ya kuanza kukimbia na namna ya kumaliza kukimbia.  

Kielelezo Na.7.2 ni sampuli ya jibu la mtahiniwa aliyejibu swali la 7 kwa 

usahihi.  

 
Kielelezo Na. 7.2: Sampuli ya jibu sahihi katika Swali la 7.  

  

Katika Kielelezo Na. 7.2, mtahiniwa aliweza kubainisha kwa usahihi mada 

4 na kueleza jinsi atakavyotumia msingi wa vitendo katika kufundisha 

mada hizo katika Somo la Haiba na Michezo. 

 

2.1.8 Swali la 8: Maandalizi ya Maandiko, Vifaa na Zana za Kufundishia na 

Kujifunzia 

 

Swali lilimtaka mtahiniwa kueleza matumizi ya nyaraka nne zinazotumika 

katika ufundishaji na ujifunzaji wa somo la Haiba na Michezo. Hivyo, 

swali lililenga kupima uwezo wa mtahiniwa kuelewa matumizi ya nyaraka 

moja huku ikitofautiana na nyingine katika ufundishaji. Swali hili 

lilifanywa na watahiniwa 3,273 (100%). Kati yao watahiniwa 3,258 

(99.5%) walipata alama kuanzia 2 hadi 4. Kwa ujumla ufaulu katika swali 

hili ni mzuri kama inavyoonekana katika Jedwali Na. 2. 

Jedwali Na 2: Ufaulu wa watahiniwa katika Swali la 8. 

Alama Idadi ya watahiniwa Asilimia (%) 

0.0 – 1.5 15 0.5 

2.0 – 2.5 49 1.5 

3.0 – 4.0 3209 98.0 

N=3273 

 

Jedwali Na. 2 linaonesha kuwa watahiniwa 3,209 (98%) walipata alama 

kuanzia 3 hadi 4. Watahiniwa wengine 49 (1.5%) walipata alama kuanzia 2 

hadi 2.5 na watahiniwa 15 (0.5%) walipata alama kuanzia 0 hadi1.5. 

 

Watahiniwa 3258 (99.5%) walikuwa na ufaulu mzuri. Kati ya hao 

watahiniwa 2860 (87.4%) walipata alama zote nne (4) na wengine walipata 

alama pungufu ya nne kwa kutofafanua vizuri nyaraka moja au mbili kati 

ya nne. Kwa ujumla walielewa matakwa ya swali yaliyowataka kufafanua 

kwa kifupi matumizi ya nyaraka nne zinazotumika katika ufundishaji na 

ujifunzaji wa somo la Haiba na Michezo. Watahiniwa hao walitoa hoja 

kama vile;  
Kitabu cha kiada- Ni kitabu kilichoandaliwa kwa kuzingatia muhtasari wa somo 

fulani kwa kiwango maalumu cha elimu na maarifa ndani ya kitabu hicho lazima 

ya shabihiane na maudhui yaliyomo kwenye muhtasari wa somo. 

Tini za somo-Tini za somo ni ufupisho wa maarifa, ujuzi na stadi zinazotarajiwa 

kutumika wakati wa kufundisha mada husika tini hutumika kama kumbukumbu 

kwa wanafunzi za maudhui waliojifunza ili waweze kurejea hata baada ya somo 

kukamilika. 

Kiongozi cha mwalimu- Hiki ni kitabu kinachotumiwa na mwalimu kupata 

maarifa na ujuzi utakaomjengea hali ya kujiamini wakati wa kufundisha somo 

lake. 

Kitabu cha ziada- Ni kitabu chochote kile chenye mada ambazo zimo katika 

muhtasari japokuwa siyo zote ambacho mwalimu anaweza kutumia kupata 

maarifa ya kufundishia wanafunzi wake na kimeelezwa kwa kina zaidi kuliko 

kitabu cha kiada. Kielelezo Na. 8.1 ni sampuli ya jibu la mtahiniwa aliyejibu 

swali la 8 kwa usahihi. 

Kielelezo Na. 8.1: Sampuli ya jibu sahihi katika swali la 8. 

Katika Kielelezo Na 8.1, mtahiniwa aliweza kubainisha kwa usahihi 

matumizi ya nyaraka zote nne katika ufundishaji na ujifunzaji wa Somo la 

Haiba na Michezo.  

  

Pamoja na ufaulu kuwa mzuri, watahiniwa 15 (0.5%) walikuwa na ufaulu 

hafifu kwa sababu hawakuelewa matakwa ya swali na hawakuwa na 

maarifa ya kutosha juu ya mada ya Maandalizi ya Maandiko, Vifaa na Zana 

za kufundishia na kujifunzia. Kielelezo Na. 8.2 ni sampuli ya jibu la 

mtahiniwa lisilo sahihi. 

 

 

Kielelezo Na. 8.2: Sampuli ya jibu lisilo sahihi katika Swali la 8. 

Katika kielelezo Na. 8.2, mtahiniwa alieleza kuwa kitabu cha kiada 

kimeidhinishwa na wizara badala ya matumizi ya kitabu hicho. Pia alitoa 



25 
 

maana isiyosahihi kuhusu tini za masomo badala ya kueleza kuwa tini 

huandaliwa na mwalimu na hutumika kama rejea katika ufundishaji wake. 

 

2.1.9 Swali la 9: Maandalizi ya Maandiko, Vifaa na Zana za Kufundishia na 

Kujifunzia. 

 

Swali hili lilimtaka mtahiniwa achanganue vipengele vinne vya kimaudhui 

vilivyopo kwenye muhtasari wa somo la Haiba na Michezo atakavyo 

sisitiza pindi anamkabidhi somo mwalimu mwingine kwa ajili ya 

kufundisha. Lengo la swali lilikuwa ni kupima uwezo wa mtahiniwa katika 

kuchambua muhtasari wa somo la Haiba na Michezo. Watahiniwa 3,273 

(100%) walijibu swali hili. Kati ya hao, watahiniwa 2,977 (90.9%) walipata 

kuanzia alama 2 hadi 4. Hivyo swali hili ni miongoni mwa maswali yenye 

ufaulu mzuri. Viwango vya Ufaulu wa watahiniwa katika swali hili 

vimeoneshwa katika Chati Na. 7. 

 

   Chati Na. 7: Ufaulu wa watahiniwa katika Swali la 9 

Chati Na.7 inaonesha kuwa watahiniwa 2,575 (78.6%) walipata alama 

kuanzia 3 hadi 4. Watahiniwa wengine 402 (12.3%) walipata alama 

kuanzia 2 hadi 2.5 na watahiniwa 296 (9.1%) walipata alama kuanzia 0 

hadi1.5. 

 

Uchambuzi wa majibu ya watahiniwa unaonesha kuwa watahiniwa 2977 

(91%) walikuwa na kiwango kizuri cha ufaulu, watahiniwa 1348 (41.2%) 

9.1% 

12.3% 

78.6% 

2.0 - 2.5 

walipata alama zote nne (4). Watahiniwa hao walikuwa na uelewa wa 

kutosha juu ya vipengele vinne vya kimaudhui vilivyopo kwenye muhtasari 

wa somo la Haiba na Michezo na namna vinavyotumika. Watahiniwa 1629 

(49.8%) waliweza kueleza vipengele viwili hadi vitatu hivyo kupata ufaulu 

wa wastani. Hata hivyo na wengine walishindwa kufafanua kwa usahihi 

vipengele walivyovianisha. Majibu sahihi katika swali hili yalikuwa ni; 

Mada kuu na ndogo; haya ni maudhui makuu ya maarifa na ujuzi 

yanayopaswa kufundishwa kwa mwanafunzi, Ujuzi; ni matarajio ya 

mabadiliko watakayopata wanafunzi baada ya kujifunza, Mbinu za 

ufundishaji na ujifunzaji, ni njia zinazopendekezwa kutumiwa na mwalimu 

wakati wa ufundishaji na ujifuzaji, Vifaa/zana za kufundishia/kujifunzia; ni 

vitu anavyotumia mwalimu kurahisisha ufundishaji na ujifunzaji na 

Tathmini. Mapendekezo ya njia za kutathimini mada husika. Kielelezo 

Na.9.1ni sampuli ya jibu la mtahiniwa aliyejibu swali la 9 kwa usahihi. 

 

 

Kielelezo Na. 9.1: Sampuli ya jibu sahihi katika Swali la 9. 

Kielelezo Na. 9.1 kinaonesha sampuli ya jibu la mtahiniwa aliyeweza 

kuchanganua vipengele vinne vya kimaudhui vilivyomo kwenye Muhtasari 

kwa usahihi. 

   

Hata hivyo, pamoja na kuwa na ufaulu mzuri katika swali hili, baadhi ya 

watahiniwa 296 (9.1%) walikuwa na ufaulu hafifu. Hii ni kwa sababu 

baadhi yao walishindwa kuelewa matakwa ya swali na wengine hawakuwa 

na maarifa ya kutosha kuhusu vipengele vinne vya kimaudhui vilivyomo 

kwenye muhtasari wa somo la Haiba na Michezo. Kielelezo Na. 9.2 ni jibu 

la mtahiniwa aliyeshindwa kujibu swali la 9 kwa usahihi.  

 
Kielelezo Na. 9.2: Sampuli ya jibu lisilo sahihi katika swali la 9. 

 

Katika Kielelezo Na.9.2, mtahiniwa alitaja baadhi ya vifaa vya mtaala na 

baadhi ya vipengele katika maandalizi ya ufundishaji badala ya vipengele 

vya kimaudhui vilivyomo kwenye muhtasari wa somo la Haiba na 

Michezo.  

2.1.10 Swali la 10: Upimaji na Tathmini ya Ufundishaji wa Somo la Haiba na 

Michezo 

 

Katika swali hili, watahiniwa walitakiwa kueleza umuhimu wa kufanya 

upimaji wa somo la Haiba na Michezo kwa wanafunzi katika ufundishaji na 

ujifunzaji wa somo hilo. Aidha, swali lilipima uelewa wa mwalimu tarajali, 

kuhusu upimaji katika kukamilisha mchakato wa ufundishaji wake. 

Watahiniwa 3,273 sawa na asilimia 100 walijibu swali hili. Kati yao 

watahiniwa 3,263 (99.8%) walipata alama kuanzia 2 hadi 4. Hivyo swali 

hili ni miongoni mwa maswali yenye ufaulu mzuri. Kiwango cha ufaulu 

katika swali hili ni kama kinavyoonekana katika Jedwali Na. 3. 

Jedwali Na 3: Ufaulu wa watahiniwa katika Swali la 10 

Alama Idadi ya watahiniwa Asilimia (%) 

0.0 – 1.5 10 0.2 

2.0 – 2.5 58 1.8 

3.0 – 4.0 3205 98.0 

N=3273 

Jedwali Na.3 linaonesha kuwa watahiniwa 3,205 (98%) walipata alama 

kuanzia 3 hadi 4. Watahiniwa wengine 58 (1.8%) walipata alama kuanzia 2 

hadi 2.5 na watahiniwa 10 (0.2%) alama kuanzia 0 hadi1.5. 

  

Uchambuzi wa majibu ya watahiniwa katika swali hili unaonesha kuwa 

watahiniwa wengi 3,263 (99.8%) waliokuwa na ufaulu mzuri walielewa 

matakwa ya swali. 2522 (77.1%) waliweza kueleza kwa usahihi umuhimu 

wa kufanya upimaji katika ufundishaji na ujifunzaji wa somo la Haiba na 

Michezo hivyo kupata alama zote nne (04). Pia watahiniwa 741 (22.7%) 

baadhi yao waliweza kueleza hoja mbili hadi tatu badala ya nne 

zilizotakiwa katika swali. Hata hivyo, wengine walishindwa kueleza kwa 

usahihi hoja walizotoa. Yafuatayo ni baadhi ya majibu ya watahiniwa 

waliojibu swali hili kwa usahihi: Humsaidia mwalimu katika kufanya 

uamuzi kuhusu jambo la kufanya katika mchakato wa kufundisha, 

Humsaidia kutambua udhaifu na ubora wa mtaala. Na baadaye kuamua 

kufanya maboresho, Husaidia katika kufanya uamuzi wa masomo/kozi za 

kuwapangia wanafunzi kusoma/uchaguzi wa wanafunzi, Husaidia utoaji wa 

vyeti, vitakavyotafsiri uelewa wa wanafunzi katika mitihani yao, Husaidia 

katika kufanya uamuzi wa kuboresha au kubadilisha mbinu ufundishaji na 

Husaidia kutoa taarifa ya maendeleo ya mwanafunzi katika masomo. 

Kielelezo Na.10.1 ni sampuli ya jibu la mtahiniwa aliyejibu swali la 10 kwa 

usahihi. 

 

 
Kielelezo Na.10.1: Sampuli ya jibu sahihi katika swali la 10. 

   

Kielelezo Na. 10.1 kinaonesha sampuli ya jibu la mtahiniwa aliyeweza 

kutoa hoja nne zinazoelezea umuhimu wa kufanya upimaji katika somo la 

Haiba na Michezo kwa usahihi.  

  

Pamoja na kuwa na ufaulu mzuri katika swali hili, watahiniwa 10 (0.2%) 

walikuwa na ufaulu hafifu. Hii ni kutokana na kushindwa kuelewa 

matakwa ya swali na kutokuwa na maarifa ya kutosha kuhusu mada ya 

Upimaji na Tathmini katika ufundishaji wa somo la Haiba na Michezo. 

  

2.2 SEHEMU B: Maswali ya Insha  

 

Sehemu B ya mtihani wa somo la Haiba na Michezo ilikuwa na jumla ya 

maswali manne (04) yenye jumla ya alama 60. Mtahiniwa alitakiwa kujibu 

maswali yote manne (4). Kila swali lilikuwa na alama kumi na tano (15). 

Aidha, ufaulu wa watahiniwa uligawanywa katika makundi matatu ambayo 

ni hafifu, wastani na mzuri. Ufaulu ulichukuliwa kuwa hafifu endapo 

mtahiniwa amepata kuanzia alama kuanzia 0 - 5.5, wastani endapo amepata 

alama kuanzia 6 - 10 na mzuri alama kuanzia 10.5 - 15. 

 

2.2.1 Swali la 11: Mandalizi ya Ufundishaji wa Somo la Haiba na Michezo. 

 

Katika swali hili, mtahiniwa alitakiwa kutumia hoja tano kueleza 

changamoto zinazoweza kujitokeza ikiwa sheria na kanuni katika michezo 

hazitazingatiwa. Swali hili lipo katika mada ndogo ya Sheria za Mpira 

Aidha, swali hili lililenga kupima uwezo wa mtahiniwa katika kuchambua 

changamoto za kutozingatia sheria na kanuni katika michezo. Jumla ya 

watahiniwa 3,273 (100%) walifanya swali hili. Ufaulu wa swali hili kwa 

ujumla ni mzuri kwani watahiniwa 2,998 (92%) walipata alama kuanzia 6 

hadi 15. Viwango vya Ufaulu wa watahiniwa katika swali hili 

vimeoneshwa katika Chati Na. 8 

 

Chati Na. 8: Ufaulu wa watahiniwa katika Swali la 11 

 

Chati Na. 8 inaonesha kuwa watahiniwa 521 (16.2%) walipata alama 

kuanzia 10.5 hadi 15. Watahiniwa wengine 2,477 (75.7%) walipata alama 

kuanzia 6 hadi 10 na watahiniwa 275 (8.1%) walipata alama kuanzia 0 hadi 

5.5. 

 

Uchambuzi wa majibu unaonesha kuwa watahiniwa 2,998 (92.0%) 

walikuwa na ufaulu mzuri. Watahiniwa hao walielewa matakwa ya swali 

8.1% 

75.7% 

16.2% 

0.0 - 5.5 

6.0 -10  

10.5- 15 

Alama 

pia walikuwa na maarifa ya kutosha juu ya mada ya Maandalizi ya 

Ufundishaji wa somo la Haiba na Michezo. Hivyo, watahiniwa waliweza 

kuchambua hoja tano, nne na wengine hoja tatu ambazo zinahusiana na 

changamoto zinazoweza kujitokeza iwapo sheria na kanuni hazitazingatiwa 

katika michezo. Kielelezo Na.11.1 ni sampuli ya majibu ya mtahiniwa 

aliyejibu swali la 11 kwa usahihi. 

Kielelezo Na. 11.1: Sampuli ya jibu sahihi katika swali la 11. 

 

Katika kielelezo Na.11.1, mtahiniwa aliweza kuchambua na kuelezea kwa 

usahihi hoja tano ambazo ni changamoto zinazoweza kujitokeza iwapo 

sheria na kanuni hazitazingatiwa katika michezo. Aidha, aliweza kuzingatia 

kanuni za uandishi wa insha kwa kuonesha utangulizi na hitimisho la hoja 

alizotoa.  

Pamoja na ufaulu mzuri wa watahiniwa katika swali hili, watahiniwa 275 

(8.1%) walikuwa na kiwango hafifu cha ufaulu kutokana na kutoelewa 

matakwa ya swali na wengine kuelezea hoja zenye uelekeo kwa mbali sana 

na hivyo kushindwa kukidhi matakwa ya swali. Kielelezo Na.11.2 ni 

sampuli ya majibu ya mtahiniwa aliyeshindwa kujibu swali la 11 kwa 

usahihi.  

Kielelezo Na. 11.2: Sampuli ya jibu lisilo sahihi katika swali la 11.  

 

Katika Kielelezo Na. 11.2, mtahiniwa alishindwa kuchambua na kueleza 

hoja tano zinazohusu changamoto zinazoweza kujitokeza iwapo sheria na 

kanuni hazitazingatiwa katika michezo na badala yake mtahiniwa huyu 

alielezea changamoto za kutopata msaada /kuwezeshwa katika michezo.  

  

2.2.2 Swali la 12: Mandalizi ya Ufundishaji wa Somo la Haiba na Michezo 

 

Watahiniwa katika swali hili walipaswa kukanusha kauli “Ushiriki wa 

wanafunzi katika michezo hauna tija yoyote katika maisha yao” kwa 

kutumia hoja tano. Swali hili lilitoka katika mada ndogo ya Ufundishaji wa 

mfano. Swali hili lililenga kupima uwezo wa mtahiniwa katika kutathmini 

faida wanazozipata wanafunzi kwa kushiriki katika michezo. Jumla ya 

watahiniwa 3,273 (100%) walijibu swali hili. Swali hili ni miongoni mwa 

maswali yaliyofanyika vizuri kwani watahiniwa 3,249 (99.2%) walipata 

alama kati ya 6 hadi 15. Viwango vya Ufaulu wa watahiniwa katika swali 

hili vimeoneshwa katika Jedwali Na. 4 

Jedwali Na. 4: Ufaulu wa watahiniwa katika Swali la 12. 

Alama Idadi ya watahiniwa Asilimia (%) 

           0.0 -5.5 24 0.8 

6.0 - 10 410 12.6 

10.5 – 15 2839 86.6 

 N=3273 

 

Jedwali Na. 4 linaonesha kuwa watahiniwa 2,839 (86.6%) walipata alama 

kuanzia 10.5 hadi 15. Watahiniwa wengine 410 (12.6%) walipata alama 

kuanzia 6 hadi 10 na watahiniwa 24 (0.8%) walipata alama kuanzia 0 hadi 

5.5. 

Katika uchambuzi wa jumla, watahiniwa 3,249 (99.2%) walifaulu kwa 

kiwango kizuri. Watahiniwa walielewa vizuri matakwa ya swali, hivyo 

waliweza kutathmini faida tano wanazozipata wanafunzi kwa kushiriki 

katika michezo. Baadhi ya watahiniwa walitoa hoja chache na wengine 

walitoa ufafanuzi usiotosheleza hivyo kufaulu kwa kiwango cha wastani. 

Kielelezo Na.12.1 ni sampuli ya jibu la mtahiniwa aliyejibu swali la 12 kwa 

usahihi. 

Kielelezo Na. 12.1: Sampuli ya jibu sahihi katika swali la 12.  

 

Katika Kielelezo Na.12.1, mtahiniwa aliweza kutathmini faida tano 

wanazozipata wanafunzi kwa kushiriki katika michezo. Aidha, aliweza 

kuzingatia kanuni za uandishi wa insha kwa kuonesha utangulizi na 

hitimisho la hoja alizotoa.  

Pamoja na ufaulu mzuri wa watahiniwa katika swali hili, watahiniwa 24 

(0.8%) walipata kuanzia alama 0.0 – 5.5 katika swali hili ni kutokana na 

kutokuelewa matakwa ya swali kwa na wengine kuelezea hoja na kuirudia 

tena. Kielelezo Na. 12.2: ni Sampuli ya jibu lisilosahihi katika swali la 12 

Kielelezo Na. 12.2: Sampuli ya jibu lisilo sahihi katika Swali la 12. 

 

Kielelezo Na.12.2, ni majibu ya mtahiniwa aliyetoa sababu 

zinazowapelekea wazazi au walezi kuamini kuwa michezo haina tija yoyote 

katika maisha ya wanafunzi badala ya kukanusha kauli hiyo kulingana na 

matakwa ya swali.  

 

2.2.3 Swali la 13: Mandalizi ya Ufundishaji wa Somo la Haiba na Michezo 

 

Mtahiniwa katika swali hili alitakiwa atoe hoja tano kueleza umuhimu wa 

Azimio la Kazi katika ufundishaji na ujifunzaji wa somo la Haiba na 

Michezo. Swali hili lilitoka katika mada ndogo ya Uandaaji wa Azimio la 

Kazi katika somo la Haiba na Michezo. Swali lililenga kupima uelewa wa 

watahiniwa juu ya matumizi ya Azimio la kazi katika ufundishaji. Jumla ya 

watahiniwa 3,273 sawa na asilimia 100 walijibu swali hili. Kati yao, 

watahiniwa 3,263 (99.8%) walipata alama kuanzia 6 hadi 15. Hivyo swali 

hili ni miongoni mwa maswali yaliyojibiwa vizuri. Jedwali Na.5 inaonesha 

ufaulu wa watahiniwa katika swali la 13. 

Jedwali Na. 5: Ufaulu wa watahiniwa katika Swali la 13 

Alama Idadi ya watahiniwa Asilimia (%) 

0.0 – 5.5 10 0.2 

6.0 – 10 257 7.8 

10.5 – 15 3006 91.9 

 N=3273 

 

Jedwali Na.5 linaonesha kuwa watahiniwa 3,006 (91.9%) walipata alama 

kuanzia 10.5 hadi 15. Watahiniwa wengine 257 (7.8%) walipata alama 

kuanzia 6 hadi 10 na watahiniwa 10 (0.2%) walipata alama kuanzia 0 hadi 

5.5. 

Watahiniwa 3,263 (99.7%) walijibu vizuri swali hili kwa kuweza 

kuchambua kwa ufasaha umuhimu wa Azimio la kazi katika mchakato wa 

ufundishaji na ujifunzaji. Watahiniwa 890 (27.2%) walipata alama zote 

kumi na tano (15). Majibu sahihi katika swali hili yalikuwa; Huonesha 

mada zote zilizo katika muhtasari zinafundishwa katika muda uliopangwa, 

mwalimu anapoandaa somo lake hutumia azimio la kazi, Humsaidia 

mwalimu kutayarisha zana za kufundishia na kujifunzia, Huonesha 

mtiririko wenye mantiki wa ufundishaji kwa sababu mada zinatakiwa 

kufundishwa kwa mwaka zitaonekana katika azimio la kazi. Vilevile baadhi 

ya watahiniwa walitoa hoja sahihi nne na wengine tatu hivyo walikuwa na 

alama tofauti na wakati mwingine utofauti wa alama ulitokana na ubora 

katika kuelezea hoja, mpangilio mzuri wa mawazo, mtiririko bora wa insha, 

matumizi sahihi ya lugha na uelewa wa matakwa sahihi ya swali. Kielelezo 

Na.13.1 ni sampuli ya jibu la mtahiniwa aliyejibu swali la 13 kwa usahihi. 

Kielelezo Na. 13.1: Sampuli ya jibu la mtahiniwa aliyejibu kwa 

usahihi swali la 13. 

Katika Kielelezo Na.13.1, mtahiniwa aliweza kutoa hoja tano za umuhimu 

wa Azimio la kazi katika ufundishaji. Aidha, aliweza kuzingatia kanuni za 

uandishi wa insha kwa kuonesha utangulizi na hitimisho la hoja alizozitoa.  

Pamoja na ufaulu mzuri wa watahiniwa katika swali hili, watahiniwa 

wachache 10 (0.2%) walikuwa na ufaulu hafifu kutokana na kutokuelewa 

matakwa ya swali na wengine kuelezea hoja na kuirudia tena. 

 

2.2.4 Swali la 14: Upimaji na Tathmini ya Ufundishaji wa Somo la Haiba na 

Michezo. 

Katika swali hili, watahiniwa walitakiwa kushauri mambo matano 

anayopaswa kuzingatia mwalimu wakati wa usahihishaji wa kazi za 

wanafunzi katika somo la Haiba na Michezo. Hivyo, swali hili lililenga 

kupima uwezo wa mtahiniwa kuweka vigezo katika kutathmini ubora wa 

kazi za wanafunzi. Watahiniwa 3,273 sawa na asilimia 100 walijibu swali 

hili. Swali hili ni miongoni mwa maswali yaliyojibiwa vizuri kwani 

watahiniwa 3,116 (95%) waliojibu swali hili walipata alama kuanzia 6 hadi 

15. Chati Na. 9 inafafanua viwango vya ufaulu vya watahiniwa katika swali 

la 14. 

 
Chati Na. 9: Ufaulu wa watahiniwa katika Swali la 14 

 

Chati Na.9 inaonesha kuwa watahiniwa 1,305 (40%) walipata alama 

kuanzia 10.5 hadi 15. Watahiniwa wengine 1,811(55.2%) walipata alama 

kuanzia 6 hadi 10 na watahiniwa 157 (4.9%) walipata alama kuanzia 0 hadi 

5.5. 

Uchambuzi katika majibu ya watahiniwa unaonesha kuwa watahiniwa 

3,116 (95%) walijibu vizuri swali hili. Kati yao, watahiniwa 1,305 (39.9%) 

waliweza kufanya vizuri zaidi swali hili kwa kuwa walikuwa na uelewa wa 

kutosha katika eneo la upimaji na tathmini ya ufundishaji. Hivyo waliweza 

kufafanua mambo matano ya kuzingatia katika usahihishaji wa kazi za 

wanafunzi kama vile; 

4.9% 

55.2% 

39.9% 
0.0 - 5.5 

6.0 -10  

10.5- 15 

Alama 

Kuitambua ngazi ya wanafunzi unaowasahihishia; msahihishaji anapaswa 

kutambua wanafunzi anaowasahihishia wapo ngazi ipi. Mfano walio kwenye ngazi 

ya shule/Kata/Wilaya/Mkoa au Tarafa. 

Kuhakikisha kuwa majibu ya wanafunzi yanahusiana na zana ya upimaji na 

mwongozo wa usahihishaji. 

Wakati wa kusahihisha mwalimu aangalie kama mwanafunzi aliweza kujibu 

kulingana na swali aliloulizwa. 

 Kuchunguza kama kuna wanafunzi wamefanya udanganyifu wakati wa kujibu 

maswali na kuchukua hatua mara moja. 

 Kuepuka kuonesha upendeleo wakati wa kusahihisha. Mwalimu anatakiwa kutoa 

alama kwa wanafunzi kwa kuzingatia usahihi wa majibu waliyotoa pamoja na 

vigezo vingine vilivyobainishwa katika mwongozo. 

Usahihishaji ufanyike mara moja baada ya wanafunzi kufanya mitihani yao ili 

warudishiwe matokeo katika muda muafaka.  

 

Vile vile watahiniwa 1,811 (55.2%) waliojibu swali hili walipata alama 

kuanzia 6 hadi 10. Baadhi yao, walitoa hoja chache, kuchanganya hoja 

sahihi na zisizosahihi hivyo kupata alama za wastani, Kwa mfano, 

mtahiniwa mmoja alichanganya mambo ya kuzingatia wakati wa 

kusahihisha kazi za wanafunzi. Mtahiniwa huyo, aliandika hoja kama vile: 

kuepuka upendeleo. Kuzingatia mwongozo wa usahihishaji na kuzingatia 

umri na uelewa wa wanafunzi. Pia aliandika hoja mbili zisizo sahihi 

ambazo ni: kuandaa karatasi na kuangalia usafi wa kazi. Kielelezo Na. 

14.1 ni sampuli ya jibu la mtahiniwa aliyejibu swali la 14 kwa usahihi.  

Kielelezo Na.14.1: Sampuli ya jibu sahihi katika swali la 14. 

Katika Kielelezo Na. 14.1, mtahiniwa aliweza kufafanua mambo matano ya 

kuzingatia wakati wa usahihishaji wa kazi za wanafunzi. Aidha, aliweza 

kuzingatia kanuni za uandishi wa insha kwa kuonesha utangulizi na 

hitimisho la hoja alizotoa. 

Hata hivyo, watahiniwa wengine 157 (4.9%) walipata alama kuanzia 0 hadi 

5.5 kutokana na uelewa mdogo juu ya mada ya Upimaji na Tathmini ya 

Ufundishaji wa somo la Haiba na Michezo. Pia watahiniwa hao 

hawakuelewa matakwa ya swali. Mfano wa majibu waliyotoa ni kama vile; 

Kuheshimu mawazo ya wanafunzi, kuwaongoza wanafunzi zoezi hili 

ndipowafanye tena katika madaftari yao na hoja ya tatu ni kutatua 

changamoto zao pale wanapokosea. Kielelezo Na. 14.2 ni sampuli ya jibu 

la mtahiniwa aliyeshindwa kujibu swali hili kwa usahihi.  



48 
 

 



49 
 

 

   Kielelezo Na.14.2: Sampuli ya jibu lisilo sahihi katika swali la 14. 

Katika Kielelezo Na.14.2, mtahiniwa alieleza taratibu za uandishi katika 

somo badala ya mambo 5 ya kuzingatia wakati wa usahihishaji wa kazi za 

wanafunzi.  

3.0 UCHAMBUZI WA KIWANGO CHA UFAULU KATIKA KILA 

MADA  

Uchambuzi wa takwimu za ufaulu katika somo la Haiba na Michezo 

GATCE 2022 unaonesha kuwa watahiniwa wote waliofanya mtihani wa 

Haiba na Michezo walifaulu. Aidha, ufaulu ulikuwa mzuri zaidi katika 

mada nne (4) kati ya tano (5). Mada hizo ni: Maandalizi ya maandiko, vifaa 

na zana za kufundishia na kujifunzia (96.7%), Upimaji na tathmini ya 

Ufundishaji wa Somo la Haiba na Michezo (92.5%), Maandalizi ya 

Ufundishaji (84.3%), Zana za kufundishia na Kijifunzia (79.05%) kama 

inavyoonekana katika Kiambatisho cha Pekee. Ufaulu mzuri katika mada 

hizi ni matokeo ya watahiniwa kuwa na uelewa mzuri katika mada husika.  

Pamoja na matokeo mazuri, mada ya Misingi ya Ufundishaji wa Somo la 

Haiba na Michezo iliyotahiniwa katika swali la 7 ilikuwa na ufaulu hafifu 

(33%), ukilinganisha na mada nyingine. Ufaulu huu unaweza kuwa 

umesababishwa na watahiniwa kutoshiriki kwa vitendo kwenye michezo 

mbalimbali kwa lengo la kutumia misingi yote waliyojifunza darasani kwa 

dhumuni la kuimarisha maarifa  

 

4.0 HITIMISHO  

Kwa ujumla, ufaulu wa watahiniwa katika somo hili ni mzuri kwani 

asilimia 100 walipata alama kati A hadi D. Sababu zilizochangia ufaulu 

mzuri ni pamoja na watahiniwa kuwa na maarifa ya kutosha katika dhana 

mbalimbali zilizoulizwa, umahiri wa kutosha katika kuandika hoja zenye 

mtiririko mzuri kimantiki na umakini katika kusoma na kuelewa matakwa 

ya swali. Hata hivyo, ili kuboresha ufaulu zaidi juhudi zinahitajika katika 

matumizi ya mbinu sahihi za kufundishia na kujifunzia kama vile 

majadiliano ya vikundi na uwasilishaji, kujifunza kwa vitendo (walimu 

tarajali kucheza michezo mbalilmbali uwanjani), onesho mbinu (ili 

kuonesha namna ya kutumia misingi) hususan kwenye mada ya Misingi ya 

Ufundishaji wa somo la Haiba na Michezo ambayo ilikuwa na ufaulu 

hafifu. 

 

5.0 MAPENDEKEZO  

Ili kutatua changamoto zilizojitokeza katika mtihani huu na kuboresha zaidi 

ufaulu katika somo la Haiba na Michezo, yafuatayo yanapendekezwa: 

(i) Wakati wa mchakato wa ufundishaji na ujifunzaji, wanachuo wafanye 

mazoezi, kazi za vikundi, kazi binafsi, majaribio na mitihani ya mara 

kwa mara na kupewa mrejesho ili kusaidia kuwajengea uzoefu katika 

kubaini matakwa ya maswali wanapofanya mitihani yao, hususan 

mitihani ya kitaifa.   

  

(ii) Mchakato wa ufundishaji na ujifunzaji utumie zaidi mbinu shirikishi 

hususan mbinu ya majadiliano ya vikundi. Hii itawasaidia wanachuo 

kujenga uelewa na kutunza kumbukumbu ya maarifa wanayoyapata. 

Pia, itawajengea uwezo wa kuwasilisha mawazo yao katika muktadha 

mbalimbali, hivyo kuwajengea uwezo wa kujibu maswali vizuri na 

kufaulu katika mitihani yao. 

  

(iii) Wanachuo wanashauriwa kusoma kwa bidii kupitia mkoba wa kazi 

(portifolio), maandiko rejea na rejea za kielektroniki ili kuweza kupata 

maarifa yaliyokusudiwa katika somo la Haiba na Michezo na kufaulu 

vizuri mitihani yao.  

  

(iv) Mchakato wa ufundishaji na ujifunzaji wa somo la Haiba na Michezo 

uzingatie mafunzo kwa vitendo. Mbinu ya vitendo ni vema itumike 

kwa lengo la kuhawilisha maarifa ya darasani kwa njia ya vitendo hasa 

katika michezo mbalimbali ya uwanjani. Aidha, mbinu hiyo 

itawasaidia walimu tarajali kutumia dhana ya misingi wawapo kwenye 

michezo. Vilevile, itawasaidia kujenga uelewa wa kutosha kwenye 

mada husika na hatimaye kuinua kiwango cha kufaulu katika mada ya 

Misingi ya Ufundishaji wa somo la Haiba na Michezo.  

KIAMBATISHO CHA PEKEE 

 

MUHTASARI WA UFAULU WA WATAHINIWA KATIKA MADA ZA 

SOMO LA 650 HAIBA NA MICHEZO  

Na. Mada 
Namba 

ya swali 

Ufaulu 

Katika 

Kila 

Swali (%) 

Wastani wa 

Ufaulu 

Katika Kila 

Mada (%) 

Maoni 

1.   

Maandalizi ya Maandiko,  

Vifaa  na  Zana  za  

kufundishia na kujifunzia  

4 99.8 

96.7 Vizuri 8 99.5 

9 90.9 

2. Upimaji na Tathmini ya 

Ufundishaji wa somo la  

Haiba na Michezo 

3 82.6 
 

92.5 

 

Vizuri 
10 99.8 

14 95.1 

3. Maandalizi  ya  

Ufundishaji wa somo la  

Haiba na Michezo 

1 95.9 

 

84.3 

 

Vizuri 

2 34.6 

11 91.9 

12 99.2 

13 99.8 

4 Zana za kufundishia na 

kujifunzia 

5 72.9 
79.1 Vizuri 

6 85.2 

5 Misingi ya Ufundishaji wa 

Somo la Haiba na  

Michezo 

 

7 

 

33 

 

33 

 

Hafifu 

 

 

 

 

 




